ՏԵՂԵԿԱՆՔ - ՀԻՄՆԱՎՈՐՈՒՄ
««ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2023 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՎԵՐԱԲԱՇԽՈՒՄ, ՓՈՓՈԽՈՒԹՅՈՒՆՆԵՐ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2021 ԹՎԱԿԱՆԻ ԴԵԿՏԵՄԲԵՐԻ 29-Ի N 2111-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀՀ  ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

1. Իրավական ակտի անհրաժեշտությունը (նպատակը)
Սույն Նախագծի ընդունումը պայմանավորված է ՀՀ վարչապետի 09.10.2023թ. N 02/16.4/34545-2023  հանձնարարականի կատարումն ապահովելու նպատակով՝ ՀՀ 2023թ. պետական բյուջեի 9 ամսվա տնտեսված գումարները ՀՀ 2023 թվականի պետական բյուջեով նախատեսված ՀՀ կառավարության պահուստային ֆոնդը համալրելու անհրաժեշտությամբ։ 
2. Ընթացիկ իրավիճակը և խնդիրները
2023 թվականի պետական բյուջեի 1139 ծրագրի 11001. «ՀՀ կառավարության պահուստային ֆոնդ» միջոցառման գծով նախատեսված գումարները բավարար չեն՝ որոշակի առաջնահերթ ծախսերի ֆինանսավորման համար (այդ թվում, ՀՀ կառավարության որոշումների և շրջանառվող նախագծերի շրջանակներում ստանձնված պարտավորությունների կատարման համար): 
Բարձրագույն դատական խորհրդին և ՀՀ դատարաններին «Դատական իշխանության գործունեության ապահովում և իրականացում» 1080 ծրագրի 11001 և 31001 միջոցառումների համար ՀՀ 2023 թվականի պետական բյուջեով հատկացված միջոցներից գնման գործընթացների արդյունքում տնտեսվել է համապատասխանաբար 14,809.3 հազ. դրամ և 3,240.0 հազ. դրամ, ընդհանուր առմամբ՝ 18,049.3 հազ. դրամ:
Բարձրագույն դատական խորհրդին և ՀՀ դատարաններին «Դատական իշխանության գործունեության ապահովում և իրականացում» 1080 ծրագրի 31002 միջոցառմանը (կատարող՝ Քաղաքաշինության կոմիտե) ՀՀ 2023 թվականի պետական բյուջեով հատկացվել է 131,692.0 հազ. դրամ, սակայն մինչ օրս գնման պայմանագիր չի կնքվել: 
ՀՀ վարչապետի վերոհիշյալ հանձնարարկանի համաձայն՝ ՀՀ բարձրագույն դատական խորհրդի 14.11.2023թ. N ԴԴ/2755-23 գրությամբ ներկայացվել է «Հայաստանի Հանրապետության 2023 թվականի պետական բյուջեի մասին» Հայաստանի Հանրապետության օրենքում վերաբաշխում, փոփոխություններ և Հայաստանի Հանրապետության կառավարության 2022 թվականի դեկտեմբերի 29-ի N 2111-Ն որոշման մեջ փոփոխություններ կատարելու մասին» ՀՀ կառավարության որոշման նախագիծը, որի արդյունքում ՀՀ կառավարության պահուստային ֆոնդը համալրվել է շուրջ 149.7 մլն դրամով՝ հետագայում որոշակի առաջնահերթ ծախսերի ֆինանսավորմանն ուղղելու նպատակով: 
          3․ Նախագծի ընդունման դեպքում լրացուցիչ ֆինանսական միջոցների անհրաժեշտության, պետական կամ տեղական ինքնակառավարման մարմնի բյուջեում եկամուտների և ծախսերի ավելացման կամ նվազեցման մասին.
Նախագծի ընդունման կապակցությամբ լրացուցիչ ֆինանսական միջոցների անհրաժեշտություն չկա, պետական բյուջեի եկամուտներում և ծախսերում փոփոխություններ չեն նախատեսվում:

	4․ Կապը ռազմավարական փաստաթղթերի հետ. Հայաստանի Հանրապետության վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ 
Որոշման նախագիծը բխում է Կառավարության 2021-2026թթ. ծրագրի «6.10 Պետական ծախսեր» բաժնի դրույթներից՝  ծախսային քաղաքականության արդյունավետության բարձրացման տեսանկյունից Կառավարությունը կարևորում է հանրային ֆինանսների նպատակային, խնայողաբար և արդյունավետ օգտագործումը: 

